
〈竹仗從西户入𠋣望少時從同心淨域勝上莊嚴幸僧衆無虧熏練不輟冥力深扶人功多愧令遣員外散騎侍郎兼通事舍人張乾威送僧使灌〉

〈頂等還山於寺設會稽首接足十方三世一切三寳無量幽顯現前大衆以此功德仰資先師智者早證正覺具如臨終證現已生安養。頃來留瑞。〉

〈乆現彌陀踵武觀音連衡大勢迴眸東視不捨娑婆轉睇南閻彌憐震旦滄溟巨海尚不護於涓流嵩華峻極安苟排於㣲𡏖敢陳薄供願垂攝受〉

〈當使無邊法身盡丞甘露無量化影咸進醍醐𣵀槃粲之。不可窮般若味之而不竭盡我念力遵我師道銷我煩惱滿我誓願現在未來長慧提㧞〉

〈家國眷屬俱入大乘宻徃潜來恒垂影響塵勞障累銷除隱塞究竟等虛空圓滿如法界斯則大師勝刀諸佛荷擔弟子銜慈出如來藏無離文字〉

〈以求解脫文字之性即解脫也不著世問如蓮華常善入於空寂行。達諸法相無挂礙稽首如空無所依　皇太子於天台設齋願文七十一。　菩〉

〈薩戒弟子皇太子緫持稽首和尚十方三世法佛報佛應佛法身應身化身諸佛所師所謂法也以法常故諸佛亦常佛常法常比丘僧常世間皆〉

〈空而實不空諸佛妙有而實不有不有而有不空而空至寂恬然始名至樂凡情弊報皆生極苦迷之者則生盲皓首得之者則罔像玄珠弟子幸〉

〈憑勝緣。㣲因宿種方便智度生在佛家至尊皇后慈仁胎教有八王子。日月燈明之恩十六沙彌大通智勝之最加以㫺𦲷淮海欽尚釋門。先師天〉

〈台智者顗禪師。膺請江都授菩薩戒由是開悟歸憑有在而夢楹託諷梁木先頽合掌安禪端坐示滅于今數載儼然若思適現儀形續於光焰。彈〉

〈指之聲震于龕室。僧使報述遐邇聳踊皆由佛法僧力感應相關。汲引舍靈故現斯瑞肅奉明詔暫輟監國巡慰淮海銜龥毗黎。思報佛恩。少酬師〉

〈道以今大隨仁壽元年歲次辛酉十二月十七日謹遣員外散騎侍郎。通事舍人張乾威到天台山寺敬設蔬飯雖調八水多慚百味庶同純陀之〉

〈味供。有如淨名之遥請色香細軟。徧滿十方歡喜甘餐寧唯百億天仙龍神。並希雲布任持世界盡望星羅以智者之分身。納師資之攝受經稱信〉

〈爲能入智爲能度願銷甘露咸濟苦海應變穢土通同淨國天覆地載長轉金輪七廟六宗永安玉座本致百世紹隆萬紀男女缅素皆染大乘。水〉

〈陸空行咸知佛性須彌入於芥子未足成難食頃猶如巨劫曷以爲怪。井蛙不識江海蛟睫安知鵬翼以我今懴并乞冰銷。以我今誠皆入願海發〉


〈菩提心徧在諸物菩提心者即是佛心下度衆生上求佛果不可以身得不可以心得以無所得即菩提心無所得即是得無所得稽首歸命十方〉

